PRESS RELEASE
· NO.70/2010

SAIHAAH POWER SUPPLY CHUNGCHANGA HARSATNA SAWIHO
Saiha, June 18:
Nimin chawnhnu dar 2:00 khan Saiha District-in power supply a hmuh that tawk loh avanga harsatna a tawh mek leh a sutkian dan tur ngaihtuahin District Administration hotute, Power & Electricity Department-a thawktute, Saiha khawpui chhung VCP te, NGO hruaitute, khawpui chhung MDC te leh chanchinbumite chu Pu Kunal, IAS, Deputy Commissioner hoin DC Conference Room-ah an thukhawm.

He meeting-ah hian power renchem a ngaih thu uar taka sawi a ni a. Veng tinin rualkhai zawka power supply an dawn theih nan leh World Cup an en theuh theih nan tlai lam dar 5:00-9:00 chhung chu current heh chi hmanrua - Fridge, Fan, Heater, Street Lights, Sodium Light, High Mast, etc., te switched off thin ni se. He mi chungchang hi VC ten anmahni area-ah theuh uar takin lo puangzar thin se; tin, current heh lo chi, tubelight leh CFL bulb hmang uar tura inzirtir ni se meeting chuan a ti a. Saiha district hi ‘bulb-free district’ ni thei se an duh thu an sawi bawk. Rualkhai leh mumal deuh zawka eng pek a nih theih nan Power & Electricity Deptt. lamin tan la sela, harsatna an neih pawhin mipuite hriattir thin se; tin, dan loa electric chhi ru an awm leh awm loh dap chuakin dan bawhchhiate chu an phu tawk hremna pek ni se an ti bawk.

PRESS RELEASE
NO.71/2010
CENSUS-A INZIAK LUT DUH LOTE KAWM AN NI

Saiha, June 18:
Nizan khan Saihatlangkawn-I VCP inah Saihatlangkawn venga Census-a chhiar tel ve duh lote kohkhawm a, uluk taka kawm an ni.  He meeting, Pu H.Lalhmingthanga, Election Officer & Addl. District Census Officer kaihhruaiah hian Rev. K. Lalbiakenga, BCM chuan tunlaia mi thenkhatten census leh sakawlh inzawm anga an sawi chu a dik lohzia leh Kristiante tana chhiarpuia hming ziah a hlauhawm loh zia kalkhawmte a hrilh a. Khua leh tui thate tih tur chu tha taka zawm ve mai tur leh fimkhur lehzuala Bible thute zir chiang thin turin a ngen bawk. He meeting-ah hian bialtu supervisor, enumerator leh khawtlang hruaitute an tel a. Hetianga inkawmhona hi vawiin tlai dar 3:30 hian Council Veng Middle School-ah neih leh a ni ang.

